
   

 

      Pési ATH!!Næsti Pési kemur út 
í sept.Efni þarf að berast í 
síðasta lagi 2. sept 2021 

Sundlaugin á Flúðum.  
 

Sumaropnun: 
 
Frá 3. ágúst –15.ágúst: 
Mánudaga til föstudaga:      13:00-20:30 
Laugardaga og sunnudaga: 13:00-18:00 

Ágúst 2021 
Ritstjóri og  

ábyrgðarmaður 
 Jón G. Valgeirsson 

Heimasíða:  www.fludir.is  

Umsjón. Svanhildur Pétursdóttir - 
svanhildur@fludir.is 

31 árgangur.  
362 tölublað. 

pesi@fludir.is.  
Sími. 480 6600 

Sveitarstjórapistill 
Nú er runninn upp enn einn ágústmánuðurinn og þegar ég rifja það upp 
sem ég skrifaði fyrir ári síðan um stöðuna í Covid hefði maður nú ekki 
haldið að við og heimsbyggðin yrði í þessu basli að ári liðnu.  Sem betur 
fer hefur Íslendingum borið gæfa til að grípa til skynsamlegra aðgerða 
þegar litið er í baksýnisspegilinn en þó er ekki sopið kálið þó í ausuna sé 
komið. 
Þessa dagana eru smit útbreidd og eins og með önnur samfélög þá erum 
við ekki undanskilin.  Ég óska þeim sem eru heima í Covidleiðindum 
góðs gengis og bata.  Það er bersýnilegt að rétta leiðin sé að bólusetja eins 
og enginn sé morgundagurinn og nú er runninn upp tími örvunarbólusetn-
inga og síðan væntanlega verða börnin næst í röðinni.  Það er afar mikil-
vægt að hægt sé að halda samfélaginu gangandi, hvort sem það er opinber 
starfssemi eða atvinnulífið almennt.  Eins og staðan er núna ætti almennt 
skólastarf að geta hafist og tengd starfssemi en mikilvægt er að allir hugi 
að sóttvörnum og beiti almennri skynsemi til að halda þessari baráttu á-
fram. 
Allt þetta getur haft áhrif á tekjustreymi sveitarfélagsins og atvinnulífsins 
en við fyrstu sýn virðist hvoru tveggja skrölta þokkalega áfram en það 
verða klárlega miklar áskoranir í rekstri sveitarfélagins áfram.  Lykilatriði 
í því er að ferðamannaiðnaðurinn er að taka vel við sér og bæði vaxandi 
fjöldi erlendra ferðamanna og síðan Íslendingurinn innanlands hafa komið 
sterkt inn.  Vonandi verður framhald á því að Íslendingar sjái ljósið og 
ferðist í auknum mæli innanlands því ég býst við því að þessi skrítna 
staða hafi verið uppgötvun fyrir marga hvað Ísland er frábært ferða-
þjónustuland. 
Það fór fyrir lítið að halda „Flúðir um Versló“ en hins vegar var mikið um 
fólk á ferðinni og eftir því sem maður hefur hlerað brjálað gera hjá ferða-
þjónustuaðilum.  Það var líka ánæguleg að allt fór vel fram og hegðun 
fólks og umgengni var almennt góð.  Það er hætt við að lítið verði af 
Uppskeruhátíðinni og hún fari aftur í pásu þetta árið.  Verra væri ef við 
gætum ekki haldið réttir með hefðbundum hætti en eins og staðan er núna 
er maður ekkert brjálæðislega bjartsýnn um að svo verði. 
Á vettvangi sveitarstjórnar hefur að venju verið rólegt sumar en verkefni 
árins í farvegi þrátt fyrir Covid vesenið.  Venju samskvæmt  þarf að fara 
að huga að skipulagi verkefna næsta árs og yfirfara fjárhagsáætlun þessa 
árs enn og aftur og undirbúa það næsta.   

Nú liggur fyrir niðurstaða útboðs á sorphirðu og móttöku á úrgangi og lítur 
út fyrir að það verði skipt um hirðuaðila en Kubbur var lægstbjóðandi 
varðandi þessa þjónustu.  Síðan getur fólk og fyrirtæki sett sig í stellingar 
við að fara í fjögra tunnu flokkun. 
 Verkefni sumarsins mjakast síðan áfram.  Það var afar ánægjulegt að sjá 
að það náðist að malbika hringtorgið á Flúðum fyrir verslunarmannahelgi.  
Það er nánast fyndið að fylgjast með því hvað sú aðgerð hafði mikil og góð 
áhrif á umferðarflæðið um verslunarmannahelgina og er mín skoðun að 
þetta sé mikilvægasta umferðaröryggisframkvæmd sem fram hefur farið í 
sveitarfélaginu seinni árin. 
Það er síðan afar ánægjulegt að byrjað sé á vegaframkvæmdum upp að 
Hruna og að Langholtshringurinn sé að klárast.  Það er líka frábært að 
verið sé að klára að klára að þrífasa rafmagn í vesturhluta sveitarfélagsins.  
Hins vegar myndum við alveg þiggja það að þeir verktakar sem vinna þessi 
verk væru ekki að slíta eða skemma ljósleiðarann með tilheyrandi vesini 
fyrir alla.  Varðandi ljósleiðarann þá vil ég hvetja alla sem geta en ekki 
hafa tengst ljósleiðara Hrunaljóss á Flúðum að gera það því þetta góða 
fyrirtæki okkar allra veitir ekki af öllum notendum. 
Þá eru framkvæmdir við Gröf á góðu róli þó fornleifaframkvæmdir og 
skipulagsmál hafi aðeins tafið verkið.  Hreinsistöðin sem á að setja niður 
við Gröf er komin á svæðið og bíður niðursetningar.  Þá er samhliða þessu 
verið að plana malbikun og hellulögn við Félagsheimilið og vonandi 
gengur það allt upp í haust og „Alda aldanna“ komist á sinn stað.  Það var 
líka ánægjulegt að í fyrsta skipti í mörg ár þá lak þakið í miðhluta Félags-
heimilisins ekki í rigningum sumarins sem eru klárlega framfarir 
sumarsins !!! 
Það tókst vel að halda 17. júní hátíðarhöldin sem betur án takmarkana og 
þakka ég nefndinni og þeim sem að stóðu fyrir sitt framlag.  Það er síðan 
gaman að geta veitt viðurkenningar fyrir góða hluti og vil ég óska Þórdísi 
Jónu Kristjánsdóttur til hamingju með að vera valinn íþróttamaður Hruna-
mannahrepps 2020 annað árið í röð og þeim Mörtu og Þór á Kópsvatni 
með umhverfisverðlaunin og Skógræktarfélaginu fyrir umhverfishrósið. 
Það hefur síðan verið mikil gerjun í starfsmannamálum og hefur mönnun 
leikskólans verið sérstök áskorun.  Nú horfir þó til betri vegar því verið er 
að vinna að ráðningu Ingveldar Eiríksdóttur sem leikskólastjóra fyrir 
skólaárið 2021-2022 og síðan hefur bæst í starfsmannahópinn.  Starfsemin 
ætti því að geta hafist í haust með eðlilegum hætti ef allt gengur upp en ég 
vil hrósa starfsfólki leikskólans fyrir góð störf á krefjandi tímum í þessri 
nauðsynlegu stofnun okkar. 

Opnunartími á Gámasvæðinu á Flúðum!!   
 Opnunartíminn verður frá kl. 13:00-18:00, mánudaga, miðvikudaga, 
föstudaga og laugardaga.    Fyrir utan þessa tíma verður gámasvæðið 

aðgengilegt á fæti og auk þess verður í neyðartilvikum hægt að hafa sam-
band við starfsmenn sveitarfélagsins um aðgengi að svæðinu.   

Sími hjá umsjónarmanni gámasvæðis: 835 1355 

Fleira er líka að frétta en við erum að ráða Þórarinn Guðna Helgason sem 
forstöðumann Félagsmiðstöðvarinnar Zero og vonandi getur starfssemi 
félagsmiðstöðvarinnar verið á fullu gasi í vetur.  Þá hafa sveitarfélögin 
Hrunamannahreppur, Bláskógabyggð og Skeiða- og Gnúpverjahreppur 
ákveðið að ráða Gunnar Gunnarsson sem íþrótta- og tómastundafulltrúa 
og verkefnisstjóra heilsueflandi samfélags.  Vil ég bjóða  þetta starfsfólk 
velkomið til starfa og Gunnar reyndar til aukinna starfa og hlakka ég til að 
vinna með þessu fólki að góðum verkum. 
Varðandi starfsfólk þá vil ég sérstaklega hrósa starfsfólki sundlaugarinnar 
og tengdum aðilum sem þurftu að sinna málum vegna slyss sem kom upp 
í sundlauginni í sumar.  Það er víst þannig að það sem maður heldur að 
geti aldrei gerst getur gerst.  Það er því að þakka góðum og réttum við-
brögðum starfsmanna og tengdra aðila að vel fór í þessu tilviki.   
Að lokum vil ég minna fólk á að huga að umhverfi sínu, klippingum á 
trjám og gróðri í ljósi góðrar sprettu í sumar til að auðvelda aðgengi og 
stuðla að almennri snyrtimennsku á öllum sviðum.  
Ég vil óska öllum góðra sumarloka og eigum gott haust saman. 
Jón G. Valgeirsson 
Sveitarstjóri 

             Skrifstofa Hrunamannahrepps.   
   Opnunartími . 
Mánudaga til fimmtudaga:   09:00-12:00  
og13:00-16:00, 
Föstudaga: 09:00-12:00  

Sími: 480-6600 
 

 Fótaaðgerðastofa Öddu Siggu Miðfelli 2a  
 
Opið alla virka daga frá 8-16  
Tímapantanir í s: 8676580    

Flokkunarhornið. 
 

Breytt flokkun!! 
Framundan er breyting á flokkun. 

Fjórar tunnur í stað þriggja áður. 
Plast og pappi fer þá í sitt hvora tunnuna. 

Nánari upplýsingar verða sendar út  
þegar nær dregur. 

Heilsugæslustöðin Laugarási. 

 
Heilsugæslustöðin Laugarási er opin frá  8-15                 
alla virka daga. 
Tímapantanir og bókun í símaviðtal er í síma 432 2770.  
  
Blóðprufur eru teknar mánudaga til fimmtudaga. Athugið 
að bóka þarf tíma í blóðprufur og beiðni  frá lækni þarf 
að liggja fyrir . 
  
Lyfjaendurnýjun er á heilsuvera.is 

Bjarnabúð Reykholti  
leitar að starfskrafti! 

 

Við erum að leita að einstaklingi 
með framúrskarandi hæfileika í mannlegum sam-
skiptum. Viðkomandi þarf að vera eldri en 25 ára, 
enskumælandi, með reynslu á atvinnumarkaði 
ásamt því að geta sýnt sjálfstæð vinnubrögð. 
Vinnutími er samkomulagsatriði. 
Einnig vantar okkur helgarstarfsmann sem gæti 
verið 2 helgar í mánuði og í skólafríum, 
Áhugasamir hafi samband við Kristinn                     
í síma 896-7003  

Bílaverkstæði 
 
 
 
 
 

 
Opið frá kl: 08:00-17:00 

Vinna við                                vatnstank í Berghylsfjalli

Vinna við                                vatnstank í Berghylsfjalli 

17. júní 2021 

Umhverfisverðlaun 2021 

 
Umhverfishrósið:) 

Íslandsmeistarar 2020 

Íþróttamaður ársins 2020 

Nýtt upplýsingaskilti við afréttarhliðið 

Uppgræðsla í landgræðslugirðingunni/Tómasarhóllinn!! 

Sorphirða 2021 
 

Hrunamannahreppur 


